
Svaraðu aðeins einni spurningu.  Svar þitt verður að byggja á að minnsta kosti tveimur verkum sem þú 
hefur unnið með úr hluta 3 og bera þau verk saman með vísan til spurningarinnar.  Svör sem eru ekki 
byggð á umfjöllun um a.m.k. tvö verk úr hluta 3 munu ekki hljóta háa einkunn.

Skáldsögur

1. Eitt hefðbundið einkenni skáldsagna sem bókmenntagreinar er að þeim er ætlað að hafa 
siðferðislegan boðskap eða kenna lesendum eitthvað.  Á hvaða hátt og í hvaða tilgangi hafa 
a.m.k. tveir höfundar sem þú hefur unnið með annað hvort fylgt eða grafið undan þessum tilgangi 
skáldsagna?

2. Með vísun í a.m.k. tvö af þeim verkum sem þú hefur unnið með berðu saman hvernig samtöl taka 
þátt í framvindu söguþráðarins og ræddu að hvaða marki þau bæta við frásögnina.

3. Með vísan í a.m.k. tvö af þeim verkum sem þú hefur unnið með berðu saman hvernig persónur 
gera sér grein fyrir hverjar þær eru í framvindu frásagnarinnar og hvaða áhrif það hefur á verkið 
í heild.

Ljóð

4. Berðu saman þær aðferðir sem a.m.k. tvö þeirra ljóðskálda sem þú hefur unnið með nota til að 
tengja saman persónulega reynslu og almennar hugmyndir í ljóðum sínum.

5. Hvernig nota ljóðskáld náttúruna til að rannsaka mannlega reynslu?  Með vísan í ljóð a.m.k. 
tveggja þeirra ljóðskálda sem þú hefur unnið með ræddu þess háttar notkun á náttúrunni.

6. Með vísan í verk a.m.k. tveggja ljóðskálda sem þú hefur unnið með berðu saman hvernig þeir nota 
hið myndræna til að skapa tiltekið andrúmsloft eða kalla fram ákveðnar tilfinningar.

Smásögur

7. Fjallaðu um hvernig mismunandi menningarbundnir þættir hafa verið notaðir til að magna átök í 
a.m.k. tveimur þeirra verka sem þú hefur unnið með.

8. Hvernig nota a.m.k. tveir þeirra höfunda sem þú hefur unnið með sögumann eða rödd ákveðinnar 
persónu til að sýna fram á átök milli þeirra sem eru í valdastöðu og þeirra sem eru það ekki?

9. Berðu saman notkun myndmáls og áhrif þess í verkum a.m.k. tveggja þeirra höfunda sem þú hefur  
unnið með.

Leikrit

10. Leikrit spretta gjarnan upp úr pólitískum deilum þar sem þau gefa tækifæri á beinum átökum 
milli einstaklinga sem tilheyra mismunandi samfélagshópum.  Rökræðið sannleiksgildi þessarar 
fullyrðingar með því að bera saman a.m.k. tvö þeirra verka sem þú hefur unnið með.

11. Ræddu hvernig leikskáld nota hljóð og lýsingu í mismunandi tilgangi með því að taka dæmi úr 
a.m.k. tveimur þeirra verka sem þú hefur unnið með.

12. Greindu hvernig húmor er notaður í a.m.k. tveimur þeirra verka sem þú hefur unnið með til að 
koma á framfæri alvarlegum boðskap.

Íslendingasögur

13. Íslendingasögur vísa gjarnan til sögulegra atburða og fjalla um sögulegar persónur.  Ræddu áhrif 
þessa á túlkun a.m.k. tveggja þeirra Íslendingasagna sem þú hefur unnið með og upplifun lesenda 
á þeim. 

14. Ræddu hvernig ákveðið gildismat hefur áhrif á og útskýrir gjörðir persóna í a.m.k. tveimur þeirra 
Íslendingasagna sem þú hefur unnið með.

15. Ræddu hvernig a.m.k. tvær þeirra Íslendingasagna sem þú hefur unnið með nota persónuleg átök 
milli einstaklinga til að fjalla um samfélagsleg málefni. 

